
[ ১৪ ]





৩১শ— জে কিঅ নিচ্চল মণ রঅণ ণিঅ ঘরণী লই এত্থো।

সো বাজিরণাহুরে মরি বুত্ত পরমত্থো॥  [পত্রাঙ্ক ১৩২]





চর্য্যাচর্য্যবিনিশ্চয়ে কাহ্নুপাদের অনেকগুলি গান আছে।—






জো মণ গোএর আলাজালা

আগম পোথী ইষ্টা মালা॥ ধ্রু॥

ভণ কইসেঁ সহজ বোল বা জায়

কাঅবাক্চিঅ জসু ণ সমায়॥ ধ্রু॥

আলে গুরু উএসই সীস

বাক্পথাতীত কাহিব কীস॥ ধ্রু॥

জে তই বোলী তে তবি টাল

গুরু বোধসে সীসা কাল॥ ধ্রু॥

ভণই কাহ্নু জিনরঅণ কিকসই সা

কালেঁ বোব সংবোহিঅ জইসা॥ ধ্রু॥  [পত্রাঙ্ক ৬১]






 বিকল্পজাল যে মনের গোচর, আগম, পুথি, ইষ্টদেবের মালা যে মনের গোচর, সে মন কেমন করিয়া সহজকে বুঝাইয়া দিবে? কারণ, কায়, বাক্, চিত্ত সহজের ব্যাখ্যা করিতে সমর্থ হয় না। গুরু যদি শিষ্যকে সহজ সম্বন্ধে উপদেশ দেন, তাহা বৃথা; কারণ, যে জিনিষ বাক্পথাতীত, তাহাকে কেমন করিয়া কথায় বুঝাইবে? যে সে-বিষয়ে কিছু বলে, সে টালিয়া দেয় মাত্র। গুরু বুঝিল, শিষ্য কালা, সুতরাং তাহাকে বুঝান যায় না। কাহ্নু বলেন,—কালা যেমন বোবাকে বুঝায়, সেইরূপে জিনরত্ন বুঝিতে হয়।

 এই কৃষ্ণাচার্য্য এককালে এ অঞ্চলের একজন অদ্বিতীয় নেতা ছিলেন, তাঁহার বিস্তর গ্রন্থ আছে। তাঁহার দোঁহাকোষ পূর্ব্বেই উল্লেখ করা গিয়াছে, তাঁহার গানগুলির কথা উল্লেখ করা গিয়াছে, তিনি হেরুক হেবজ্র প্রভৃতি দেবতার তান্ত্রিক উপাসনা সম্বন্ধে অনেক বহি লিখিয়াছেন ও তাহার টীকা লিখিয়াছেন। ইনি একজন সিদ্ধাচার্য্য ছিলেন। কিন্তু এই সিদ্ধাচার্য্যদিগের যিনি আদি, তাঁহার কথা কিছু বলা চাই, তিব্বতদেশে এখনও সিদ্ধাচার্য্যগণের পূজা হইয়া থাকে। তাঁহাদের সকলেরই মাথায় জটা আছে এবং তাঁহারা প্রায় উলঙ্গ থাকেন। চর্য্যাচর্য্যবিনিশ্চয়ের মতে লুই সর্ব্বপ্রথম সিদ্ধাচার্য্য। ঐ গ্রন্থে তাঁহার অনেকগুলি গান আছে, একটি দিলাম;—





কাআ তরুবর পঞ্চবি ডাল।

চঞ্চল চীএ পইঠো কাল॥

দিট করিঅ মহাসুহ পরিমাণ।

লুই ভণই গুরু পুচ্ছিঅ জাণ॥

